MINUTI  

KAMRA TAD-DEPUTATI

IL-ĦDAX-IL PARLAMENT

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 10

It-Tlieta, 13 ta' Lulju, 2010.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-5:40 p.m. 

L-Onor. Tonio Borg, Viċi Prim Ministru u Ministru għall-Affarijiet Barranin ippreseda.

MINUTI

Il-Minuti tal-Laqgħa Nru. 9 saret fit-30 ta’ Ġunju, 2010, kienu konfermati.

PREŻENTI

L-Onor. Chris Agius; l-Onor. Charles Mangion; l-Onor. Frederick Azzopardi (sostitut) ; l-Onor. Jason Azzopardi (Segretarju Parlamentari għall-Erarju Pubbliċi u Artijiet) (Membru nominat mill-Prim Ministru); u l-Onor. Roderick Galdes (Membru nominat mill-Kap tal-Oppożizzjoni) kienu preżenti.

RIŻOLUZZJONI DWAR TRASFERIMENT TA’ PROPRJETÀ (Chambray)
Is-Segretarju Parlamentari Jason Azzopardi din ir-riżoluzzjoni: 

Billi fis-17 ta’ Diċembru 2004 (seduta Numru 216) il-Kamra approvat Riżoluzzjoni taħt il-provvediment tal-paragrafu (c) tas-subartikolu (1) ta' 1-artikolu 3 tal-Kapitolu 268 tal-Liġijiet ta' Malta, dwar it-Trasferiment ta' Artijiet tal-Gvern, tal-għotja b'ċens temporanju ta' sebgħa u tmenin (87) sena, tal-Fortizza ta' Chambray u art adjaċenti fil-limiti ta' Għajnsielem, Għawdex, lill-Fort Chambray Limited, Forti Resort Hotel Limited u Forti Development. Limited, liema għotja ingħatat permezz tal-kuntratt ippubblikat fl-24 ta'. Jannar 2005 fl-atti tan-Nutar Vincent Miceli (il-Kuntratt);
U billi wara li ntlaħaq ftehim bejn il-Gvern ta' Malta u 1-kumpaniji hawn fuq imsemmija, sabiex jiġi modifikat il-Kuntratt ħalli 1-kumpaniji jkunu jistgħu jagħmlu trasferimenti u jifdu is-sub ċnus tal-istrutturi ta' taħt 1-art tal-ewwel fażi taż-żona residenzjali fejn. jinsabu il-garaxxijiet, kif ukoll sabiex tinbidel iż-żona fejn kellha tinbena il-Lukanda;
U billi il-Gvern tar-Repubblika ta' Malta bi ħsiebu jimmodifka il-Kuntratt fis-sens hawn fuq imsemmi u taħt il-kundizzjonijiet deskritti aħjar fl-abbozz ta' ftehim imqiegħed fuq il-Mejda tal-Kamra;
U billi huwa maħsub fil-paragrafu (c) tal-artikolu 2 tal-Att dwar it-Trasferiment ta' Artijiet tal-Gvern li kwalunkwe tibdil f’xi kundizzjoni ta' trasferiment ta' art tal-​Gvern għandha 1-ewwel tiġi approvata minn riżoluzzjoni speċjali tal-Kamra tad​-Deputati li tkun fis-seħħ fil-waqt tat-trasferiment;

U billi huwa xieraq li 1-modifikazzjoni fuq imsemmi jsir skond riżoluzzjoni speċjali tal-Kamra tad-Deputati;

Għalhekk huwa b'dan riżolut illi 1-Kuntratt jiġi modifikat fis-sens hawn fuq imsemmi u kif deskritt aħjar fl-abbozz tal-ftehim li jinsab imqiegħed fuq il-Mejda tal-Kamra u għaż-żmien, għall-iskop u skont il-pattijiet u kundizzjonijiet imsemmija fl-istess abbozz.

Wara diskussjoni dwar din ir-riżoluzzjoni, iċ-Chairman għadda biex poġġa l-mistoqsija.  Ir-riżoluzzjoni għaddiet unanimament u għalhekk, skond Kapitolu 268 tal-Liġijiet ta’ Malta, din kellha tiġi riferita lill-Kamra għall-vot mingħajr diskussjoni.

Fis-5:51 p.m. il-Kumitat ġie aġġornat għal data u b’aġenda li jiġu komunikati aktar tard.

